Շահան Գանտահարյանի ամփոփիչ խոսքը

Լրագրողների 7-րդ համահայկական համաժողովում

Լրագրողներու համահայկական 7-րդ համաժողովը, որուն մասնակցեցան ՀՀ-էն,  Արցախէն եւ սփիւռքէն` 32 երկիրներէ շուրջ 160 ԶԼՄ-ներու ներկայացուցիչներ, ունէր  օրակարգի 4թեմաներ.

ա) Հայոց ցեղասպանութեան ճանաչման եւ պահանջատիրութեան գործընթացի լուսաբանումը
բ) Հայոց լեզուի իմացութեան եւ պահպանութեան հիմնադիրներ
գ)  Քարոզչութեան, հակաքարոզչութեան, տեղեկատուական անվտանգութեան հիմնախնդիրներ
 դ) Հայրենիք-սփիւռք գործակցութեան միտումներն ու հեռանկաները
4 նիստերու ընթացքին օրակարգի բոլոր կէտերու շուրջ ներկայացուեցան 26 զեկուցումներ, որոնցմէ ետք ժողովականները կատարեցին բազմաթիւ առաջարկներ: Բոլորզեկուցումներն ու առաջարկները կը յանձնուին սփիւռքի նախարարութեան եւ համակարգող խորհուրդին` հետագայ ծրագրումներուն առ ի նկատառութիւն:

Զեկուցումներուն եւ կատարուած առաջարկներուն մէջ կ՛ընդգծուին.-

ա) Ցեղասպանութեան 100-րդ տարելիցի նախօրէին, հայկական ԶԼՄ-ները յատուկ ուշադրութիւն կը կեդրոնացնեն հակառակորդին կողմէ հետզհետէ թափ ստացողապատեղեկատուական քարոզարշաւին եւ իմիթացիոն գործողութիւններուն:

Անհրաժեշտ է թէ՛ ներազգային իմաստով եւ թէ՛ յատկապէս օտարալեզու մամուլի ճամբով բացայայտել նման քարոզչական գործողութիւններու շարժառիթները եւ շեշտելմիջազգային ընտանիքի օրինաչափութիւններու դէմ Անգարայի կիրարկած նախապայմանային քաղաքականութիւնը:

Տրուած ըլլալով, որ ճանաչումէն պահանջատիրութիւն անցում կատարող վարքագիծը կը նախապատրաստուի իրաւական դաշտ տեղափոխել համազգային պահանջատիրութիւնը`մամուլը լիարժէք աշխատի այս հիմնախնդիրներուն շուրջ շեշտելու ներազգային համախոհութիւն հրամայականը: Նաեւ լուսաբանելու` հատուցման իրաւական թղթածրարիհայեցակարգային հիմնադրոյթները:

Բ) Միջազգային կարծիքի ճիշդ կողմնորոշման համար օտարալեզու մամուլի եւ թուրք հասարակութեան հասանելի դառնալու համար թրքալեզու լրատուամիջոցի կայանցմանանհրաժեշտութիւնը վերստին լոյսին կու գայ` յատկապէս ա՛յս ժամանակահատուածին, երբ հակառակորդը հետզհետէ զարկ կու տայ ապատեղեկատուական արշաւին:

Գ) Իսկ հայատառ մամուլը, հայ լեզուի պահպանման ու զարգացման աշխատանքին մէջ ունի անշրջանցելի դերակատարութիւն:

Յատկապէս Արեւմտահայերէնի խնդրով, քաղաքական երանգաւորումը նպատակային է լուսաբանելու համար, թէ 100 տարի առաջ ի՞նչ պայմաններու տակ բնաջնջուեցաւարեւմտահայերէն լեզուի զարգացման հետամուտ մտաւորականութիւնը կամ ի՞նչպէս արեւմտահայերէնը արմատախիլ եղաւ իր բննօրանէն:

Դ) Հաստատուեցաւ նաեւ այն, որ նման համաժողովներն ու մասնագիտական ոլորտներու յատկացուած խորհրդաժողովները հիմնովին կը նպաստեն ՀայաստանիՀանրապետութիւն-սփիւռք համագործակցութեան միտումներու առաւել զարգացման եւ մանաւանդ համահայկական հիմնախնդիրներու լուծման համար համակարգաւորուածմեխանիզմներու ճշդումին:

Ե) Սուրիական պատերազմի եւ ընդհանրապէս տարածաշրջանի լարուած իրավիճակին մէջ հայկական լրատուամիջոցները գերզգօն մօտեցումով պիտի շարունակեն հետեւիլտեղեկատուական ընդհանուր պատերազմին եւ ճգնաժամերու վերաբերող լրատուութիւններու թաղարկման ընթացքին միշտ նկատի ունենան Հայաստանի Հանրապետութեանպետական դիրքորոշումներն ու տեղւոյն հայ համայնքներու անվտանգութեան հարցերը:

Ժամանակաշրջանը իր հանգամանքներով եւ պայմաններով հայկական ԶԼՄ-ներուն կը յուշէ գերլարուած վիճակի մէջ, յատուկ հիմնադրամի հաստատումով լիարժէք եւառաւելագոյնս օգտագործել ցանցային դրոյթը, համակարգուած աշխատելաոճը, հակառակորդին ծուղակներուն չներքաշուելու մեթոտները եւ հանրային կարծիքի ճիշդձեւաւորման համար բոլոր միջոցները:

Շնորհակալութիւն:

